
ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИ
ҚАРОРИ


Ўзбекистон Республикаси Вазирлар Маҳкамасининг “Гидрометеорология ва атроф табиий муҳит ифлосланиши мониторинги соҳасида ихтисослаштирилган хизматлар кўрсатиш регламентини тасдиқлаш тўғрисида” 2021 йил 6 августдаги 501-сон қарорига ўзгартириш ва қўшимчалар киритиш тўғрисида


Ўзбекистон Республикаси Президентининг “Давлат хизматларини кўрсатиш тизимини такомиллаштириш ҳамда соҳада бюрократик тартиботларни тубдан қисқартиришга доир қўшимча чора-тадбирлар тўғрисида” 2025 йил 8 сентябрдаги ПФ–157-сон Фармонини ижросини таъминлаш мақсадида Вазирлар Маҳкамаси қарор қилади:
1. Ўзбекистон Республикаси Вазирлар Маҳкамасининг “Гидрометеорология ва атроф табиий муҳит ифлосланиши мониторинги соҳасида ихтисослаштирилган хизматлар кўрсатиш регламентини тасдиқлаш тўғрисида” 2021 йил 6 августдаги 501-сон қарори 
3 ва 4 бандлари, мос равишда, 4 ва 5 бандларга ўзгартирилсин ҳамда 
қуйидаги мазмундаги 3-банд билан тўлдирилсин:
“3. Ягона интерактив давлат хизматлари портали орқали тақдим этиладиган гидрометеорологик маълумотларни бериш давлат хизматини кўрсатишнинг маъмурий регламенти 2-иловага мувофиқ тадиқлансин”. 
[bookmark: _Hlk211255727][bookmark: _Hlk211255143]2. Мазкур қарор иловаси билан тасдиқланган “Ягона интерактив давлат хизматлари портали орқали тақдим этиладиган ихтисослаштирилган гидрометеорологик ахборотларни бериш давлат хизматини кўрсатишнинг маъмурий регламенти” Ўзбекистон Республикаси Вазирлар Маҳкамасининг 2021 йил 6 августдаги 501-сон қарорига 2-илова сифатида киритилсин.
3. Гидрометеорология хизмати агентлиги манфаатдор вазирликлар 
ва идоралар билан биргаликда ўзлари қабул қилган норматив-ҳуқуқий ҳужжатларни икки ой муддатда ушбу қарорга мувофиқлаштирсин.
4. Ушбу қарорнинг бажарилишини назорат қилиш Экология, атроф-муҳитни муҳофаза қилиш ва иқлим ўзгариши вазири А.А. Абдуҳакимов, Экология, атроф-муҳитни муҳофаза қилиш ва иқлим ўзгариши вазирлиги ҳузуридаги Гидометеорология хизмати агентлиги директори Ш.Х. Ҳабибуллаев зиммасига юклатилсин.

	Ўзбекистон Республикаси 
      		 Бош вазири                                                         А. Арипов





































Вазирлар Маҳкамасининг
“____” октябрдаги ____-сон қарорига
2-илова

Ягона интерактив давлат хизматлари портали орқали тақдим этиладиган ихтисослаштирилган гидрометеорологик ахборотларни 
бериш давлат хизматини кўрсатишнинг 
МАЪМУРИЙ РЕГЛАМЕНТИ

1-боб. Умумий қоидалар
1. Ушбу Регламент юридик ва жисмоний шахсларга (кейинги ўринларда – ариза берувчи) ягона интерактив давлат хизматлари портали орқали тақдим этиладиган ихтисослаштирилган гидрометеорологик ахборотни бериш давлат хизматини кўрсатишнинг тартибини белгилайди. 
2. Ўзбекистон Республикаси Гидрометеорологик ахборот давлат фонди маълумотлари асосида электрон шаклда ихтисослаштирилган гидрометеорологик ахборотлар (кейинги ўринларда – гидрометеорологик ахборотлар) “Гидрометеорология ва атроф табиий муҳит ифлосланиши мониторинги соҳасида ихтисослаштирилган хизматлар кўрсатиш регламенти” 2-иловасида келтирилган рўйхатга мувофиқ турлари тақдим этилади.
3. Гидрометеорологик ахборотларни олиш, ариза берувчининг ихтиёрига кўра бир вақтда ёки алоҳида мурожаат қилиш билан амалга оширилиши мумкин.
4. Экология, атроф-муҳитни муҳофаза қилиш ва иқлим ўзгариши вазирлиги ҳузуридаги Гидометеорология хизмати агентлиги (кейинги ўринларда – Ўзгидромет) аризачи сўровига кўра гидрометеорологик ахборотларни шакллантириб, унинг натижаси бўйича маълумотномани тақдим этади. 
Давлат сири билан боғлиқ бўлган ҳудудларнинг метеорологик, гидрологик ва агрометеорологик маълумотларини тайёрлаш учун тўғридан-тўғри Ўзгидрометга мурожаат қилинади.
5. Давлат хизматлари марказлари ва Ўзгидромет ўртасидаги ахборот алмашинуви электрон рақамли имзони (кейинги ўринларда – ЭРИ) мажбурий тартибда қўллаш орқали фақат идоралараро электрон тизим ёрдамида амалга оширилади.
6. Давлат хизмати ушбу Регламентнинг 1-иловасига мувофиқ схема асосида кўрсатилади.
2-боб. Давлат хизматини кўрсатиш тартиби
7. Ариза берувчи ихтисослаштирилган гидрометеорологик ахборотларни олиш учун Давлат хизматлари марказига ўзи келиб мурожаат этади ёки Ўзбекистон Республикаси Ягона интерактив давлат хизматлари порталида (кейинги ўринларда – ЯИДХП) давлат хизматидан электрон тарзда фойдаланиш учун рўйхатдан ўтади.
8. Ариза берувчилар ўзи келиб мурожаат этган тақдирда, Давлат хизматлари марказлари ходими – ариза берувчи номидан, ЯИДХП орқали мурожаат этган тақдирда эса, ушбу Регламентга 2-иловага мувофиқ шаклдаги сўровномани электрон шаклда мустақил тўлдиради. 
Учинчи шахслар манфаати учун ҳаракат қилаётганда, сўровномага белгиланган тартибда расмийлаштирилган ишончнома илова қилинади.
Давлат хизматлари марказлари томонидан ариза берувчидан ушбу бандда кўрсатилмаган маълумотларни ҳамда бошқа ҳужжатларни талаб қилиш қатъиян тақиқланади.
9. Зарур маълумотлар сўровномага киритилгандан сўнг ариза берувчи маълумотларнинг тўғрилигини текширади ва имзоларни идентификация қилишнинг тегишли воситалари (дактилоскопия, электрон имзо, Мобил-ID ва бошқалар) билан тасдиқлайди. 
Ариза берувчи ЯИДХП орқали мурожаат этган тақдирда, сўровномани ЭРИ билан тасдиқлаш талаб этилмайди. 
10. Ариза берувчи Давлат хизматлари марказларига келиб мурожаат этганда, унинг сўровномаси Давлат хизматлари маркази ходими томонидан тўлдирилиб, ариза берувчи томонидан тасдиқлангандан сўнг барча ҳужжатлар реал вақт режимида Ўзгидрометга электрон шаклда юборилади. ЯИДХП орқали мурожаат қилинганда эса сўровнома автоматик тарзда Ўзгидрометга юборилади.
Ўзгидромет томонидан ихтисослаштирилган гидрометеорологик ахборотлардаги иқлимий кўрсаткичлар учун тўлов миқдори қиймати кўрсатилган хабарнома (инвойс) Давлат хизматлари марказига (ўзи келиб мурожаат қилган тақдирда) ёки ариза берувчига (электрон шаклда мурожаат қилган тақдирда) ЯИДХП орқали электрон шаклда 1 иш кунида юборади.
11. Ариза берувчи давлат хизматидан фойдаланишдан уни кўрсатишнинг ҳар қандай босқичида бош тортиш ҳуқуқига эга. Ариза берувчи давлат хизматидан фойдаланишдан бош тортганда, унинг сўровномаси кўрилмасдан қолдирилади. 
12. Давлат хизматлари марказлари хабарнома келиб тушгандан сўнг реал вақт режимида бу ҳақда ахборот-коммуникация тизими орқали ариза берувчини хабардор қилади.
Ариза берувчи хабарномани олгандан сўнг ўн кун мобайнида ихтисослаштирилган гидрометеорологик ахборотларни беришнинг тўлов қийматини хабарномада қайд этилган миқдорда тўлайди.
Ихтисослаштирилган гидрометеорологик ахборотларни бериш учун тўлов қиймати тўланганлиги ахборот-коммуникация тизими орқали тасдиқланади.
Белгиланган муддатда тегишли тўлов миқдори тўланмаслиги ихтисослаштирилган гидрометеорологик ахборотларни беришни рад этиш учун асос бўлади. Ушбу ҳолатларда ариза берувчи умумий тартибда давлат хизматидан фойдаланиш учун такроран мурожаат қилишга ҳақли.
Ихтисослаштирилган гидрометеорологик ахборотлардаги иқлимий кўрсаткичнинг 1 та қиймати учун, базавий ҳисоблаш миқдорининг 20 фоизи белгиланади.
Давлат хизматидан фойдаланиш учун ЯИДХП орқали мурожаат этилганда, тўлов қиймати суммасининг 90 фоизи ундирилади.
13. Тўлов миқдори қуйидаги тартибда тақсимланади:
а) давлат хизматлари марказларига ўзи келиб мурожаат этганда:
18 фоизи – Ўзбекистон Республикаси Адлия вазирлигининг Давлат хизматларини ривожлантириш жамғармасига;
0,5 фоизи – Рақамли технологиялар вазирлиги ҳузуридаги “Рақамли ҳукумат лойиҳаларини бошқариш маркази” давлат муассасасининг Иқтисодиёт ва молия вазирлиги Ғазначилик хизмати қўмитасидаги махсус ҳисобварағига (Ягона биллинг тизими орқали тасдиқлангани учун);
қолган маблағлар тўлиқ миқдорда Ўзгидрометнинг бюджетдан ташқари ҳисобварағига ўтказилади.
б) ЯИДХП орқали мурожаат этилганда:
10 фоизи – Ўзбекистон Республикаси Адлия вазирлигининг Давлат хизматларини ривожлантириш жамғармасига;
11,75 фоизи – Рақамли технологиялар вазирлиги ҳузуридаги «Рақамли ҳукумат лойиҳаларини бошқариш маркази» давлат муассасасининг Иқтисодиёт ва молия вазирлиги ҳузуридаги Ғазначилик хизмати қўмитасидаги махсус ҳисобварағига (шу жумладан 0,5 фоизи – Ягона биллинг тизими орқали тасдиқлангани учун);
қолган маблағлар тўлиқ миқдорда Ўзгидрометнинг бюджетдан ташқари ҳисобварағига ўтказилади.
14. Хабарномада кўрсатилган тўлов тўлиқ тўлангандан сўнг ихтисослаштирилган гидрометеорологик ахборотлар тайёрланади.
15. Ихтисослаштирилган гидрометеорологик ахборотлар 10 иш кунида тайёрланади.
Ўзгидромет аризачи томонидан танланган ахборот тури ва давр оралиғидан келиб чиққан ҳолда қўшимча муддат белгилаши мумкин ҳамда бу ҳақда аризачига 3 иш кунида расмий хабар беради.
16. Ихтисослаштирилган гидрометеорологик ахборотлар шакллантирилгандан сўнг Давлат хизматлари марказлари ходими томонидан тизимдан ихтисослаштирилган гидрометеорологик маълумотларни юклаб олиш имкони пайдо бўлади ва ариза берувчига реал вақт режимида маълумотнома берилади. Электрон шаклдаги маълумотлар ЯИДХП орқали тақдим этилади.
Сўровномада ариза берувчи томонидан давлат хизматларини кўрсатишнинг натижасини олиб кетишга масъул шахс кўрсатилган ҳолатларда давлат хизматларини кўрсатишнинг натижасини ушбу шахсга тақдим этишда тегишли ишончнома талаб этилмайди.
Олинган ихтисослаштирилган гидрометеорологик ахборотларни учинчи шахсларга тақдим қилиш, қайта сотиш ёки тарқатишга йўл қўйилмайди.
17. Сўровномада Ўзбекистон Республикаси Гидрометеорологик ахборот давлат фондида мавжуд бўлмаган ахборотлар кўрсатилиши ихтисослаштирилган гидрометеорологик ахборотларни беришни рад этиш учун асос бўлади.
3-боб. Якунловчи қоидалар
18. Давлат хизматлари марказлари ва Ўзгидромет ўз фаолиятини амалга ошириши натижасида олинган маълумотларнинг сир сақланишини таъминлайди. 
19. Ўзбекистон Республикаси Адлия вазирлиги ҳузуридаги Давлат хизматлари агентлиги, унинг ҳудудий бошқармалари ва Давлат хизматлари марказлари мазкур Регламент талаблари ижроси бўйича давлат органлари ва бошқа ташкилотларнинг фаолиятини, шу жумладан ЯИДХП орқали доимий назорат ва мониторинг қилиб боради. 
20. Ариза берувчи давлат органлари ва бошқа ташкилотлар ходимларининг хатти-ҳаракатлари юзасидан қонунчилик ҳужжатларида белгиланган тартибда шикоят қилишлари мумкин.
21. Мазкур Регламент талабларининг бузилишида айбдор бўлган шахслар қонунчилик ҳужжатларида белгиланган тартибда жавоб берадилар.























Ягона интерактив давлат хизматлари портали 
орқали тақдим этиладиган гидрометеорологик ахборотларни бериш давлат хизматини кўрсатишнинг маъмурий регламентига 
1-илова

Ихтисослаштирилган гидрометеорологик ахборотларни бериш 
давлат хизматини кўрсатишнинг
СХЕМАСИ
	Босқичлар
	
	Субъектлар
	
	Тадбирлар
	
	Бажариш муддатлари

	1-босқич
	
	Ариза берувчи
	
	Ихтисослаштирилган гидрометеорологик ахборотларни олиш учун Давлат хизматлари марказига ўзи келиб ёки Ягона интерактив давлат хизматлари портали орқали мурожаат қилади.
	
	Ўз хоҳишига кўра

	
	
	
	
	
	
	

	
	
	
	
	
	
	

	2-босқич
	
	1. Давлат хизматлари маркази
2. ЯИДХП
	
	Сўровномани Ўзгидрометга юборади.
	
	1. Сўровнома тўлдирилиши билан
2. Автоматик тарзда

	
	
	
	
	
	
	

	
	
	
	
	
	
	

	3-босқич
	
	Ўзгидромет
	
	1. Хизмат нархини ҳисоблайди ва тўлов миқдори қиймати кўрсатилган хабарномани (инвойс) Давлат хизматлари марказига, ариза берувчига ЯИДХП орқали электрон шаклда юборади.
2. Танланган ахборот тури ва давр оралиғидан келиб чиққан ҳолда қўшимча муддат белгилайди (талаб этилганда).
	
	1 иш кунида
(хизмат мураккаблигидан келиб чиқиб 
3 иш кунида)

	
	
	
	
	
	
	

	
	
	
	
	
	
	

	4-босқич
	


	1. Давлат хизматлари маркази
2. ЯИДХП
	


	Хабарномани (инвойс) ариза берувчига беради.
	


	1. Реал вақт режимида
2. Автоматик тарзда

	
	
	
	
	
	
	

	
	
	
	
	
	
	

	5-босқич
	
	Ариза берувчи
	
	Хабарномада (инвойс) белгиланган тўловни амалга оширади.
	
	10 кун мобайнида

	
	
	
	
	
	
	

	
	
	
	
	
	
	

	6-босқич
	
	Ўзгидромет
	
	Ихтисослаштирилган гидрометеорологик ахборотларни тайёрлайди
	
	10 иш кунида

	
	
	
	
	
	
	

	
	
	
	
	
	
	

	
	
	
	
	
	
	

	7-босқич
	
	1. Давлат хизматлари маркази
2. ЯИДХП
	
	Тизимдан ихтисослаштирилган гидрометеорологик ахборотларни юклаб олади (чоп этади) ва ариза берувчига тақдим этилади.
	
	1. Реал вақт режимида
2. Автоматик тарзда

	
	
	
	
	
	
	


Ягона интерактив давлат хизматлари портали 
орқали тақдим этиладиган гидрометеорологик ахборотларни бериш давлат хизматини кўрсатишнинг маъмурий регламентига 
2-илова

Ихтисослаштирилган гидрометеорологик ахборотларни бериш 
давлат хизматидан фойдаланиш учун талаб этиладиган 
МАЪЛУМОТЛАР

	1.
	Сўровномада шахсга оид қуйидаги маълумотлар кўрсатилади:
	

	1.1
	Ариза берувчи жисмоний шахс учун:
	

	
	фамилияси, исми ва отасининг исми (ўзгарган бўлса, бу ҳақида маълумотлар кўрсатилади)
	

	
	паспорт ёки идентификацияловчи ID-картаси маълумотлари (ЖШШИР маълумотлари)
	

	
	яшаш манзили
	

	
	электрон почта манзили (агар мавжуд бўлса) ва телефон рақами
	

	1.2
	Ариза берувчи юридик шахс учун:
	

	
	ташкилот тўлиқ номи
	

	
	СТИР
	

	
	почта манзили
	

	
	электрон почта манзили (агар мавжуд бўлса) ва телефон рақами
	

	2.
	Сўровномада хизматга оид қуйидаги маълумотлар кўрсатилади:
	

	
	маълумот сўралаётган ҳудуд
	

	
	Ихтисослаштирилган гидрометереологик ахборотларнинг турлари:
бирламчи ахборот маҳсулотлари;
иқлимий маълумотлар;
гидрологик ахборотлар;
ихтисослашган ахборот маҳсулотлари ва хизматлари;
лаборатория ва тадқиқот хизматлари;
гидрометеорологик асбобларни ва ўлчов воситаларини қиёслаш ва уларни метрологик синовлардан ўтказиш хизматлари.
	

	
	маълумотнома олишдан кўзланган мақсад
	

	
	маълумотнома тили (ўзбек/рус)
	



